
Kituo cha Utafiti na Uzuiaji wa Magonjwa (CDC) kimependekeza kuwa watoto wote kuanzia 
miezi 6 mpaka miaka 24, pamoja na watu wengine, wapatiwe chanjo ya kuzuia homa ya 
nguruwe (H1N1) mara tu chanjo hiyo itakapopatikana. Kama inavyofahamika, homa hii 
imesababisha watu kupata homa, za kiasi na kali, na kusababisha baadhi ya watoto na watu 
wazima kulazwa hospitalini. Kwa sababu watoto hawana kinga dhidi ya virusi hivi, wamekuwa 
wakiathirika kwa kiasi kikubwa zaidi na wanaonekana wako kwenye hatari zaidi ya kuathirika. 
 
Chanjo ndio njia bora ya kuwakinga watoto wako dhidi ya homa hii hatari. Tafadhali 
ikumbukwe kuwa chanjo ya homa hii au mafua mengine ni hiari SIO lazima. 
 
Ili kutoa kinga hii, Idara ya Afya ya Vermont ikishirikiana na Idara ya Elimu ya Vermont pamoja 
na shule ya mtoto wako inatoa chanjo mpya ya Homa ya nguruwe (H1N1) mashuleni. Kliniki 
zitafanyika msimu huu shuleni kwa mtoto wako kwa wanafunzi waliojiandikisha shuleni hapo, 
na waliojiandikisha katika shule ya chekechea, kama ipo katika shule hiyo, na pia kwa watoto 
wanaofunzwa majumbani ambao wamejiandikisha katika shule za wilaya yako. Wafanyakazi wa 
shule wanaweza kupata kinga hii pia. Shule yako itakujulisha tarehe za kliniki hizi. 
 
Chanjo hii inatolewa bure. Watoto chini ya miaka 10 watahitaji kuchanjwa mara mbili. Mara ya 
pili watatakiwa kuchanjwa majuma 4 baada ya chanjo ya kwanza. Wengine wote watatakiwa 
kuchanjwa mara moja tu. Chanjo zisizokuwa na virusi hai tu ndio zitakazotolewa kwenye kliniki 
za shule. 
 
Ikiambatanishwa na barua hii ni Maelezo yanayohusu chanjo hii ya Homa ya nguruwe na Fomu 
ya Idhini ya chanjo ya Homa ya nguruwe.  Baada ya kusoma maelezo, tafadhali jaza Fomu ya 
Idhini ya chanjo ya Homa ya nguruwe iwapo unataka mtoto wako apate chanjo hii au hapana. 
Fomu hii itatakiwa kurudishwa shuleni kwa mtoto wako haraka iwezekanavyo. 
 
Chanjo itatolewa kwa mtoto wako iwapo tu umetoa idhini yako (umekubali) kwa maandishi. 
Kama una maswali yeyote kuhusu chanjo hii, tafadhali wasiliana na daktari wa mtoto wako au 
nesi wa shuleni. Kwa maelezo zaidi kwa wazazi tu, pitia tovuti ya chanjo ya homa ya nguruwe 
ya Kituo ya Utafiti wa Afya na Kinga http://www.cdc.gov/h1n1flu/parents/ 

